
Авторлык программасы (электив курс) Казан шәһәре Авиатөзелеш районы татар теле һәм әдәбияты укытучылары методберләшмә утырышында тикшерелде,  район укытучыларына тәкъдим ителде.
Аңлатма язуы

    Татар мәгарифенең тарихы бик тирәнгә, Болгар чорына ук барып тоташа. Борынгы бабаларыбызның гыйлемгә омтылышын бик күп документлар, тарихи истәлекләр раслый. Гасырлар үткән саен, укыту системасы үсеш-үзгәрешләр кичергән, яңалыклар белән баеган,аның төрле формалары булдырылган. Идел буенда ислам дине кабул ителгәч, мәктәп-мәдрәсәләр халкыбызны аң-белемле итүдә үзләреннән зур өлеш керткән. Татар милләтенең рухи үсешендә зур роль уйнаган шәхесләрнең күбесе мәдрәсәләрдә белем алган. Аларның иң атаклылары - ”Мөхәммәдия”, ”Хөсәения”, ”Галия”, Буби мәдрәсәләре татар халкына гына түгел, башка төрки халыкларга да белем биргән.

     “Мәгърифәт учаклары”электив курс программасы атаклы мәдрәсәләрнең тарихына, анда укыган күренекле шәхесләрнең тормышы һәм иҗатына багышлана. Әлеге курс мәктәптә 1999 нчы елда ачылган “Мәгърифәт учаклары” музей-кабинеты эшчәнлегенә нигезләнә. Бу юнәлештә электив курсның эчтәлеге буенча берничә ел эш алып барылды һәм ул укучыларда билгеле бер кызыксыну уятты.

    Программаның актуальлеге берничә юнәлештә чагылыш таба.

    Беренчедән, бу уку йортларында белем алган күренекле шәхесләр турында белемне баетырга, кызыклы мәгълүматлар тупларга мөмкинлек бирә.Нәтиҗәдә, бу укучыларда үз халкының тарихына карата ихтирамлы караш, горурлык хисләре тәрбияли, фәнни эзләнүгә омтылыш тудыра.

    Икенчедән, экскурсия өчен материаллар туплап, килгән кунаклар каршында даими чыгыш ясау укучыларда җаваплылык хисе тәрбияли, үзара дус, тату коллектив булып тупланырга ярдәм итә,тормышта югалып калмаска, үз фикереңне дәлилле, үтемле итеп әйтә белергә өйрәтә.

    Электив курс программасы  Татарстан Республикасы Мәгариф министрлыгы тарафыннан 1-11 нче сыйныфлар өчен  чыгарылган “Рус 
мәктәпләрендә укучы татар балаларына ана теле һәм әдәбият укыту программалары” (Казан, ”Мәгариф” нәшрияты, 2010) ндагы 10 нчы 
сыйныфта сөйләшү өчен бирелгән ”Мәгърифәт учаклары” темасына нигезләнеп төзелде. Программада бу темага сөйләшү өчен 1 сәгать каралган, ләкин ул бик аз. Бу вакыт эчендә генә бай тарихлы мәдрәсәләр эшчәнлеген, анда укыган шәхесләрнең тормышын, мәдрәсәләр белән бәйләнешен яктыртып бетереп булмый. Шуңа күрә бу мәгълүмат электив курс буларак тәкъдим ителә.

    Программаның максат һәм бурычлары түбәндәгеләрдән гыйбарәт:

1. Мәдрәсәләр тарихын, аларда укыган олы шәхесләрнең тормышы һәм иҗатын өйрәнү аша укучыларда милли үзаң тәрбияләү.

2. Толерантлык шартларында югары әхлаклы, эстетик яктан камиль, үз тарихын, телен, гореф-гадәтләрен яхшы белгән көндәшлеккә сәләтле шәхес тәрбияләү.

3. Укучыларның танып-белү активлыгын үстерү, аларны фәнни, иҗади фикерләргә өйрәтү.

4. Сөйләм культурасын формалаштыру, экскурсовод күнекмәләре булдыру.

5. Фәнни китапханәләр, музейлар, архивлар белән хезмәттәшлек итү,

6. Фән эшлеклеләре, язучылар, журналистлар, артистлар белән очрашулар оештыру.

7. Мәдрәсәләрдә белем алган шәхесләрнең нәсел дәвамчылары белән элемтәләр урнаштыру.

    Программадагы теоретик материал гамәли дәресләр, класстан тыш чаралар, музейларга экскурсияләр белән   ныгытылып барыла. Теге яки бу темага багышланган рефератлар яклау, экскурсияләр үткәрү, газета-журналларга мәкаләләр язу укучыларның активлыгын, иҗади, фәнни фикерләвен  үстерергә, мөстәкыйльлеген арттырырга, тормышта бу юнәлештә һөнәр сайларга да  мөмкинлек бирә.Укытучы тәкъдим иткән

әдәбиятны, ”Ватандашлар” циклыннан чыгарылган видеоматериалларны куллану укучыларның милли үзаңын үстерергә, халкыбызга хезмәт итүче фидакарь, милли җанлы шәхесләр булып җитешүенә  ярдәм итә  .

    Программа материалы  22 сәгать исәбеннән  электив курс буларак 9,10,11нче сыйныф укучыларына тәкъдим ителә.
Электив курсның тематик планы

	№
	Тема
	Максат
	Эш төре
	Сәг.саны

	1
	Татар халкының милли мәгарифе
	Халкыбызның аң-белемгә омтылуын күрсәтү.
	лекция
	1

	11
	Халкыбызга күренекле шәхесләр биргән атаклы мәдрәсәләр.
	Алдынгы мәдрәсәләрнең кайберләре турында мәгълүмат бирү.
	Презентация-чыгышлар
	1

	111
	“Мөхәммәдия” мәдрәсәсе тарихыннан
	Мәдрәсәнең эшчәнлеге турында кыскача белешмә бирү.
	экскурсия
	1

	     1
	“Мөхәммәдия” мәдрәсәсендә белем алган зур шәхесләр.
	Халкыбызның зыялы затлары белән таныштыру.
	Дәрес-презентация
	1

	2
	Г.Баруди-  “Мөхәммәдия ” мәдрәсәсенә нигез салучы.
	Баруди эшчәнлеге үрнәгендә укучыларда белемгә омтылыш тәрбияләү.
	төркемнәрдә эшләү,тест
	1

	3
	Татар театрына нигез салучыларның берсе-Г.Камал- ”Мөхәммәдия” мәдрәсәсе шәкерте.
	Мәдрәсә шәкертләренең татар театры үсешенә керткән эшчәнлеген күрсәтү.
	Театр музеена экскурсия

115 нче мәк.
	1

	4
	Татар профессиональ музыкасына нигез салучы С.Сәйдәшев-“Мөхәммәдия”шәкерте.
	Композиторның тормышы һәм иҗатын өйрәнү аша сәнгатькә мәхәббәт тәрбияләү
	Истәлекләр буенча әңгәмә,тест
	1

	5
	Татар рәсем, скульптура сәнгатенә нигез салучы Б.Урманче- “Мөхәммәдия” мәдрәсәсе шәкерте 
	Б.Урманченың тормышы һәм иҗаты турында белешмә бирү.
	 Музейга экскурсия
	1

	1V
	“Хөсәения”мәдрәсәсе эшчәнлеге.
	“Хөсәения “ мәдрәсәсе тарихы белән таныштыру
	экскурсия
	1

	1
	Ә.Хөсәенов –“Хөсәения” мәдрәсәсен оештыручы.
	Хөсәеновлар династиясе белән таныштыру аша укучыларда халкыбызның рухи үсешенә материаль ярдәм күрсәткән олы затларга ихтирам хисе тәрбияләү.
	төркемнәрдә эшләү,тест
	1

	2.
	“Хөсәения”мәдрәсәсе тарихы.
	Мәдрәсәнең эшчәнлеге турында кыскача белешмә бирү.
	экскурсия
	1

	3
	Р.Фәхертдинов-“Хөсәения”мәдрәсәсе укытучысы
	Р.Фәхертдиновның педагогик эшчәнлеге турында мәгълүмат бирү.
	Рефератлар яклау
	1

	4
	Герой-шагыйрь М.Җәлил тормышында “Хөсәения”нең роле.
	Мәдрәсәдә патриотик һәм әхлак тәрбиясенең югары куелышын күрсәтү.
	Музей-фатирга экскурсия
	1

	V
	“Галия”мәдрәсәсе эшчәнлеге тарихы.
	Мәдрәсәнең эшчәнлеге турында кыскача белешмә.
	экскурсия
	1

	1


	Зыя Камали-”Галия”мәдрәсәсенә нигез салучы.
	Зыя Камали турында белешмә бирү.
	Лекция
	1



	2
	Татар халкының классик язучысы Г.Ибраһимов “Галия “дә шәкерт тә,мөгаллим дә.
	Г.Ибраһимов турындагы истәлекләр белән танышу.
	Презентация-дәрес
	1

	3
	“Галия”мәдрәсәсе Х.Туфанга әдәби фатиха бирә.
	Х.Туфан турында истәлекләр белән танышу.
	төркемнәрдә эш, тест
	1

	V1
	Буби мәдрәсәсе  тарихы.
	Мәдрәсә эшчәнлеге турында кыскача мәгълүмат бирү.
	экскурсия
	1

	1
	Бертуган    Бубиларның мәдрәсә тарихына керткән эшчәнлеге
	Бубиларның тормышлары һәм эшчәнлекләре белән таныштыру.
	төркемнәрдә эш, тест
	1

	2
	Буби мәдрәсәсе шәкертләре

 С Җәләл, Н.Думави эшчәнлеге.                                                                                                                                                                                                                                                                                                                                                                                                                                  
	Буби мәдрәсәсенең югары төпле белем бирүен күрсәтү.
	Рефератлар яклау
	1

	V111
	Мәдрәсәләр эшчәнлегенең халкыбыз рухи үсешендә уйнаган зур роле.
	Мәдрәсәләрнең халкыбызга һәм башка төрки халыкларга аң-белем бирүен күрсәтү.
	Рефератлар яклау,мәкаләләр язу,фәнни темалар сайлау
	2


  « Мәгърифәт учаклары” электив курс программасының

эчтәлеге
   « Мәгърифәт учаклары” авторлык программасы мәктәптә оештырылган музей-кабинет эшчәнлегенә нигезләнеп төзелде. Әлеге музей-кабинет татар мәгарифе тарихына, заманында дөньяга зур шәхесләр биргән атаклы мәдрәсәләр эшчәнлегенә багышлана. Унбиш елдан артык эшләп килгән әлеге музей, анда тәүге адымнарын атлаган экскурсоводлар эше, тупланган бай  материал авторлык программасын төзеп, аны  бу юнәлештә эшләүче укытучыларга  тәкъдим итү теләге тудырды.

    Программаның эчтәлеге түбәндәгедән гыйбарәт:

   Татар халкының  милли мәгарифенә кыскача анализ ясап, укучыларга халкыбызның аң-белемгә омтылышын күрсәтү йөзеннән, мәктәп-мәдрәсәләр тарихына күзәтү үткәрү.

    Халкыбызга гасырлар буе белем биргән мәдрәсәләр шактый. Шуларның иң атаклыларына тукталып , аларның эшчәнлеге турында мәгълүмат бирү..

    Казандагы “Мөхәммәдия” мәдрәсәсенең эшчәнлегенә караган материаллардан  файдаланып, музей-кабинетта экскурсия үткәрү.

    “Мөхәммәдия” мәдрәсәсендә белем алган халкыбызның булачак зур шәхесләре  турында  кыскача мәгълүмат бирү.
   ”Мөхәммәдия” мәдрәсәсенә нигез салучы Г.Барудиның эшчәнлеге турында материал туплау.

     Татар театрына нигез салучыларның берсе - Г.Камал- “Мөхәммәдия” мәдрәсәсе шәкерте турында мәгълүмат туплап, 115 нче мәктәп музее белән элемтәгә керү.

   “Мөхәммәдия” шәкерте, татар профессиональ музыкасына нигез салучы С.Сәйдәшев   турында истәлекләргә нигезләнеп, әңгәмә оештыру.

     Татар скульптура сәнгатенә нигез салучы Б.Урманче иҗатына аерым тукталып, музей-кабинетта аңа багышланган стенд ясау.

      “Хөсәения” мәдрәсәсе эшчәнлеге, анда эшләгән, белем алган шәхесләр турында кыскача мәгълүмат бирү. Мәдрәсәгә нигез салучыларның берсе- Әхмәт бай Хөсәеновнең эшчәнлеге белән таныштыру.

       “Хөсәения” мәдрәсәсендә озак еллар хәлфә булып эшләгән галим Р.Фәхертдинов турындагы мәгълүматны укучыларга җиткерү.

      Герой –шагыйрь М.Җәлил тормышында “Хөсәения” мәдрәсәсенең ролен күрсәтү.

      Галия мәдрәсәсе эшчәнлеге турында мәгълүмат туплау. Мәдрәсәгә нигез салучы Зыя Камали турындагы    мәгълүматны укучыларга җиткерү.  

     Галия мәдрәсәсендә эшләгән һәм белем алган шәхесләрнең тормышы, иҗаты белән танышу (Г.Ибраһимов, Х. Туфан).

      Буби мәдрәсәсе эшчәнлеге турында мәгълүмат туплау. Мәдрәсәгә нигез салучы Бубиларның татар мәгарифе өлкәсендә күрсәткән хезмәтләре турында материал туплау.

      Буби мәдрәсәсе шәкертләре С.Җәләл, Н. Думави эшчәнлеген чагылдырган материаллар белән таныштыру.

      Мәдрәсәләр эшчәнлегенең халкыбыз рухи үсешендә уйнаган зур роле турында мәгълүмат бирү.

       Курс программасының ахырында алда өйрәнелгән материалларга нигезләнеп, фәнни эшләр, рефератлар, экскурсия өчен материаллар әзерләү һәм чыгышлар ясау.

Татар халкының милли мәгарифе

Максатлар:

1.Укучыларны татар халкының милли мәгарифе белән таныштыру.

2.Халкыбыз тарихына карата ихтирамлы караш тәрбияләү

       Татар халкының милли мәгарифе бик еракка Болгар чорына ук барып тоташа. Кайбер документлардан күренгәнчә , ислам дине кергәч, Идел буенда мәктәп-мәдрәсәләр эшләп килгән.Алар халкыбызны аң-белемле итүдә үзләреннән зур өлеш керткәннәр. Соңрак, әлеге мәдрәсәләр татарлар яшәгән барлык төбәкләрдә дә оешкан, халкыбызга белем биргән.Шундыйлардан Оренбург губернасында унсигезенче гасырдан ук халкыбыз мәдәниятын һәм мәгърифәтен үстерүгә зур өлеш керткән Каргалы авылы (Сәет бистәсе) һәм Эстәрлебаш авылы мәдрәсәләре булган. Каргалыда, мәсәлән, татар, башкорт халыклары тарихында тирән эз калдырган хәрби җитәкче һәм шагыйрь Салават Юлаев (1752- 1800), күренекле имам һәм шагыйрьләр Габдерәхим Утыз-Имәни (1754-1834), Әбелманих Каргалый (1782-1826), Һибәтулла Са-лиховлар (1794-1867) белем алып чыкканнар. Эстәрлебаш мәдрәсәсендә шулай ук танылган шагыйрьләр һәм җәмәгать Хадимнәре Шәмсетдин Зәки (1825-1865), Гали Чокрый (1826- 1889), Мифтахетдин Акмуллалар (1831-1895)укыганнар.
        Гомумән алганда, татарлар күпләп яшәгән төбәкләрдә генә түгел, Россия империясенең төрле почмакларында да татар зыялылары тарафыннан байтак кына мәшһүр уку йортлары булдырылган, алар үз милләтебез вәкилләреннән тыш тугандаш төрки халыкларга да хезмәт иткәннәр. Каргалы, Эстәрлебаш яисә Казан төбәгендәге атаклы Кышкар мәдрәсәсендә тәрбия алып чыккан хәлфә-мөгаллимнәр илебезнең төрле төбәкләренә таралып яңадан-яңа мәктәп-мәдрәсәләр ачканнар. Ул уку йортларында соңыннан татар, башкорт, казакъ халыкларының йөзек кашы булырдай шәхесләре — әдип һәм шагыйрьләр, галимнәр, матбага хезмәткәрләре, инженерлар белем алганнар. Шунда ук халкыбызның киләчәген кайгыртучы алдынгы карашлы руханилар булганнар.
        Шушы мәктәп-мәдрәсәләр эшчәнлеге нәтиҗәсендә халкыбыз арасында аң-белемгә омтылу көчәйгәннән-көчәя барган. Илнең төрле почмакларында яңадан-яңа мәктәп һәм мәдрәсәләр ачылган. Татарның мәгърифәтчел рухлы дин әһелләренең эшчәнлеген бәяләү өчен бу очракта бер генә мисалга тукталасы килә: бүгенге казакъ әдәбиятына һәм язма казакъ теленә нигез салучы акын Абай (Ибраһим) Конанбаев башлангыч белемне Семипалатта яшәгән татар Әхмәт Риза хәзрәт мәдрәсәсендә алган. Узган гасырларда башка тугандаш милләт вәкилләреннән дә байтак кына мәгълүм шәхесләрнең зыялыларыбыз тарафыннан укытылып, татар мәдрәсәләре шәкертләре төркеменнән чыкканлыкларын беләбез. Унтугызынчы гасырның икенче яртысын — Казан, Оренбург, Уфа мәдрәсәләренең элек дан тоткан Бохара, Сәмәрканд кебек мәгариф үзәкләре белән ярышка чыккан һәм заманча тәрбия бирүгә юнәлеш тотулары нәтиҗәсендә бик абруйлы саналган шушы кадими белем үзәкләрен артка калдыра башлаган дәвер дип карарга кирәктер.
         Менә шушындый алдынгы уку йортларының берсе сыйфатында унтугызынчы гасыр азакларында Оренбург шәһәрендә «Хөсәения» мәдрәсәсе калкып чыккан, һәм, әйтергә кирәк, тиз арада шөһрәт тә казанып өлгергән бер мәдрәсә булган.
         Җәдидчә белем бирүче мәдрәсәләрнең чагыштырмача тиз арада күбәюе — заман таләпләренә җавап бирердәй итеп белем эстәүгә омтылулары була, билгеле. Аларның һәрберсендә диярлек, дин белеменнән тыш, ислах таләп иткәнчә, дөньяви фән-гыйлем бирүгә дә юнәлеш тотыла: география, гомуми тарих, хисап, алгебра, физика, химия һ. б. дәресләр кертеләләр. Бу уңайдан бигрәк тә бай сәүдәгәрләр Оренбургтагы Хөсәеновларның «Хөсәения», Троицкидагы Яушевларның «Мөхәммәдия» мәдрә​сәләре уңай якка аерылып торганнар, аларда аерым-аерым фәннәр буенча бай җиһазланган кабинетлар оештырылган.
         Троицк шәһәрендә Яушевларның «Мөхәммәдия»се белән 1898 елның көзендә танышуын мәшһүр язучы Мәҗит Гафури болай тасвирлый: «Мәктәпкә барып керү белән миндә бертөрле гаҗәпсенү туды, аның моңарчы үзем күргән мәктәп-мәдрәсәләргә караганда башка икәнен күрдем. Ишектән керү белән берәү, мине туктатып, ни өчен килгәнемне сорады… чабатамны чишенергә кушты. Шәкертләр теге бүлмәдә сабак алалар, дигәч, коридор буйлап шунда киттем. Уңга карасам — андагы бүлмә карават белән тулган, һәммәсенең өсте ап-ак нәрсә белән ябылган. Бүлмә бик таза һәм матур. Сул яктагы бүлмәдә озын өстәл, аның тирәсенә урындыклар тезелгән. Өстенә тәрилкә, кашыклар куелган. Хәлфә дәрес биргән бүлмәне акрын гына ачып кердем дә арттагы буш партаның бер як читенә утырдым… Шәкертләр һәммәсе дә бер төсле киенгәннәр. Стенага ашъяулык зурлыгындагы теге, мин Уфада күргән төсле буяулы кәгазь (географик карта) эленгән. Мин парталарны рус мәктәпләренең тәрәзәләре аркылы гына күргәнем бар. Хәлфәнең артында елтырап торган кара буяуга буялган зур кара такта басып тора. Кыскасы, бу мәктәптә моңарчы мин күрмәгән яңалык һәм башка төрле тәртип күренеп тора. Мин монда укучы шәкертләрнең бәхетенә кызыктым… Үземнең өстемә кигән җиләнемне, башымдагы мескен бүрекне, билемә бәйләгән кызыл башлы тастымалны болар-ның киемнәренә чагыштырып, уңайсызланып калдым…»
       Күренә ки, монда байтак татар мәктәп-мәдрәсәләреннән аермалы буларак, шәкертләр таза тормыш шартларында яши һәм укыйлар: мәдрәсә җитәкчеләре аларны уку кирәк-яраклары белән дә, кием-салым һәм яшәү шартлары белән дә тулаем тәэмин иткәннәр. Монда заманча җиһазлы уку классларыннан тыш йокы, ашау-эчү бүлмәләре дә булдырылган. Әлбәттә, мондый уку йортларының чыгымы зур булган. Шунлыктан андыйларның саны да чагыштырмача аз. Ул вакытта татар мәктәп-мәдрәсәләре өчен патша хөкүмәте бер тиен дә тотмыйча, киресенчә, аларны төрле сәбәпләр табып эзәрлекләгәнлеге генә мәгълүм.Моңа карамастан, мәктәп-мәдрәсәләр  халкыбызга белем бирүдән туктамаган,киресенчә, яңадан-яңа мәдрәсәләр ачыла торган. Без алар турында киләсе дәресләрдә сөйләшербез.


Халкыбызга күренекле шәхесләр биргән атаклы мәдрәсәләр
Максатлар:

1.Халкыбыз тарихында зур роль  уйнаган мәдрәсәләр эшчәнлеге белән кыскача танышу.

2.Халкыбыз тарихына карата сакчыл һәм ихтирамлы караш тәрбияләү.

Төркемнәрдә эшләү.

Укытучы. Татар мәгарифенең тарихы бик тирәнгә, Болгар чорына ук барып тоташа. Борынгы бабаларыбызның гыйлемгә омтылышын бик күп документлар, тарихи истәлекләр раслый. Гасырлар үткән саен, укыту системасы үсеш-үзгәрешләр кичергән, яңалыклар белән баеган,аның төрле формалары булдырылган. Идел буенда ислам дине кабул ителгәч, мәктәп-мәдрәсәләр халкыбызны аң-белемле итүдә үзләреннән зур өлеш керткән. Татар милләтенең рухи үсешендә зур роль уйнаган шәхесләрнең күбесе мәдрәсәләрдә белем алган. Аларның иң атаклылары - ”Мөхәммәдия”, ”Хөсәения”, ”Галия”, Буби мәдрәсәләре татар халкына гына түгел, башка төрки халыкларга да белем биргән.

      1 нче төркем . Россия татарларының иң мәшһүр  һәм атаклы мәдрәсәләренең берсе – Казандагы “Мөхәммәдия” мәдрәсәсе була. Аңа нигез салучы, җитәкчесе, татарның күренекле мәгърифәтчесе, дин белгече, философ һәм педагог- Галимҗан Баруди. Үз чорында  Г.Баруди исеме шактый абруйлы, билгеле кеше була.

       Галимҗан әл – Баруди 1857 нче елның 2 нче февралендә Казан губернасы Казан өязе Чувашиле авылында туа. Аларның гаиләсе 1861 нче елда Казанга күчеп китә, Галимҗан икенче мәхәллә мәдрәсәсенә укырга керә. Монда ул 4 ел укый.

       Белемен тирәнәйтер өчен, 18 яшьлек Галимҗан Бохарага юл тота, анда 7 ел укый. Аннан соң яшь галим Казанга кайта. 1883 нче елда бишенче мәчеттә имамлык һәм дәрес бирү өчен указ ала. Шул көннән башлап ул яңа мәдрәсә бинасы булдыру эшенә керешә. 1887 нче елда хаҗга баргач, көнчыгышның зур галимнәре белән таныша.

      Мәдрәсәнең төзелү тарихы болай. 1882 нче елда Г.Барудиның әтисе Мөхәммәтҗан  мәдрәсә өчен бина сала.  Бу бина зур булмый. Шәкертләр күбәеп китү сәбәпле, бинаның беренче катын казытып тәрәзәләр куйдырталар һәм анда шәкертләр яши башлый.

       Мәдрәсәнең исеме Г.Барудиның әтисе исеменнән алынган.

       Мәдрәсәдә шәкертләр саны арта барган. Моны истә тотып, 1886 нчы елда бай сәүдәгәр Габдулла Үтәмишев ярдәме белән мәдрәсә бинасының өченче каты төзелә. Кырыйга яңадан ике катлы агач бина салына. Бу агач бинада Г.Барудиның хатыны Бибимаһруй остабикә  балалар укыта. Янгын чыгып, бу бина янып китә. Г.Барудиның абруе халык арасынды зур була. Шуңа күрә бер төркем байлар җыелып, яңадан бу урынга ике катлы таш бина салдыралар. Мәдрәсәнең даны тирә - якларга бик тиз тарала. Биредә татарлар гына түгел, башкорт, казак, кыргыз, кумык яшьләре дә белем ала.

       Мәдрәсәдә укыту яңача була. Г.Баруди үзе дәреслекләр яза. “Сәвадхан”, “Грамота иясе” исемле әлифба төзи. Соңрак арифметика буенча да хезмәте дөнья күрә.

       Мәдрәсә материаль  яктан яхшы тәэмин ителгән була. Рус хөкүмәте, мәдрәсәдә рус классы булмау сәбәпле, бер тиен дә чыгым тотмый. Мәдрәсә мәхәллә халкы акчасына һәм байларның мәдрәсә файдасына бирелгән акчасына яшәгән. Шулардан Г.Үтәмишевне, Әхмәт бай Хөсәеновны искә төшереп китү бик урынлы булыр.

       Мәдрәсәдә шәкертләр күңелле, тулы канлы тормыш белән яшиләр. Ф.Әмирхан җитәкчелегендә әдәбият түгәрәге оеша. Соңыннан бу түгәрәккә йөрүчеләрдән күренекле мәдәният хезмәткәрләре үсеп чыга. Мәсәлән, Миргазиз Укмасый, Ибраһим Әмирхан, Вафа Бәхтияр һ.б.шулар рәтендә. Шәкертләр татарча спектакльләр дә куя башлыйлар. 1903 нче елда бер төркем шәкертләр Г.Камалның “Бәхетсез егет” драмасы буенча спектакль куялар. Соңрак башка спектакльләр дә куела.
       Мәдрәсәдә барлыгы 12 ел  укыганнар. Соңрак “Мөхәммәдия” мәдрәсәсендә уку 14 ел итеп үзгәртелә. Бу программа нигезендә рус теле дә укытыла башлый.

      “Мөхәммәдия” дә укытылган фәннәр: гарәп, фарсы телләре, татар теле, хисап, җәгърафия, табигать белеме, физика, сызым, рәсем, матур язу, ритмика, риторика, логика, тәрбия һ.б. фәннәр белән бергә “Коръән” һәм аңа караган башка дини предметлар укытылган .

       Төрки халыклар дөньясында шөһрәт казанган “Мөхәммәдия” мәдрәсәсе 1918 нче елга кадәр эшли. (1882 – 1918).Биредә  Х.Ямашев, К.Якуб, Г.Камал, Ф.Әмирхан, М.Гафури, Ф.Бурнаш, К.Тинчурин, З.Бәшири, Ә.Исхак, Ә.Камал, Х.Бәдигый, С.Сәйдәшев, С.Габәши, Б.Урманче кебек зур шәхесләр белем алган.
      2нче төркем. Оренбург шәһәрендә мәшһүр миллионер-сәүдәгәр абыйлы-энеле Хөсәеновлар тарафыннан 1889 нчы елда “Хөсәения” мәдрәсәсе ачыла. Монда укулар түләүсез, интернат тибында оештырылган була: уку кирәк-яраклары, ашау-эчү, кием-салым – бөтенесе дә әлеге байлар хисабыннан. Шуңа күрә аның абруе татар, башкорт халыклары белән бергә, Казагстан, Урта Азия һәм Кавказ халыклары арасында да зур була.

       Мәдрәсә, ачылуының беренче көненнән ук,  алдынгы карашлы һәм тирән белемле шәкертләр тәрбияләүне төп максат итеп куя. Мәдрәсәне тәмамлап чыккан шәкертләр арасында дин юлын сайлаучылар бик аз була. 100 шәкертнең 8-10 гына. Ә калганнары мәктәп-мәгърифәт эшенә бирелә, сәясәткә кереп китә.

       Һәр елны мәдрәсәне уңышлы тәмамлаган берничә шәкерт миллионер Хөсәеновлар билгеләгән стипендия исәбенә, чит илләргә китеп, укуларын дәвам иттергәннәр. Алар арасында Истамбул, Каһирә, Бәйрут кебек мөселман дөньясында билгеле булган мәгърифәт үзәкләрендә укучылар булган.

       “Хөсәения” мәдрәсәсенә нигез салучы – бертуган Хөсәеновлар тумышлары белән Оренбургтан 25 чакрымда урнашкан Каргалы бистәсеннән булганнар. Әтиләре Гали Хөсәенов, сәүдәгәр булып, соңыннан эше кирегә китә. Ул үлгәндә, уллары Әхмәт авылдашларына малайлыкка ялланып эшли. Азрак үсә төшкәч, йомран тотып, шуның тиресен сата торган була. Шуңа ул “Йомран” кушаматын ала да.

       Бертуган Хөсәеновларның мәгърифәт өлкәсендә башкарган олы  эшләренең иң мөһиме, әлбәттә ,“Хөсәения” мәдрәсәсе белән бәйле. Татар дөньясы бу мәдрәсәдә белем алган шәкертләре хисабына гына да меңләгән олуг шәхесләргә баеды.

        “Хөсәения” мәдрәсәсендә 14 ел белем алалар. Ул өч баскычка бүленгән ибтидаи сыйныфлардан, 4 сыйнфлы рөшдия бүлегеннән, 4 сыйныфлы тулы булмаган югары белем бирүче игъдадия бүлегеннән, өч еллык югары белем бирүче галия бүлегеннән торган.

       Мәдрәсәдә шәкертләр саны 500 дән артык булып, аларны 30-35 мөгаллим – хәлфә укыткан. Монда аларның хезмәт хакы шактый югары булган.

       “Хөсәения” мәдрәсәсендә шәкертләр русча укырга һәм язарга өйрәнгәннәр. Мәдрәсәдә (тәртип буенча) Россиядә чыккан дәреслекләр генә кулланыла. Хәлфәләр үзләре тәрҗемә эше белән дә, дәреслекләр язу белән дә шөгыльләнгәннәр. Шулардан Казанда Учительская школаны тәмамлаганнан соң “Хөсәения” мәдрәсәсенә эшкә килгән Г. Исхакыйның тәрбия мәсьәләләренә багышланган хезмәтләрен атап китәргә була.

         Дөньяви фәннәрдән Россия тарихы, мөселмән дөньясы тарихы, әхлак һәм фәлсәфә, логика һәм үз-үзеңне тоту кагыйдәләре, педагогика укытыла. Башлангыч сыйныфта матур язу, рәсем ясау һәм соңрак музыка да кертелгән. 1905 елдан соң шәкертләр оркестры оештырыла. 1918 нче елда монда музыка мәктәбе дә ачыла. Аның директоры итеп булачак мәшһүр композитор Салих Сәйдәшев сайлана. Шушы музыка мәктәбендә  “Хөсәения” мәдрәсәсе шәкерте Җәүдәт Фәйзи дә була.

           “Хөсәения” мәдрәсәсе 1918 – 1919 нче уку елы тәмамланганчы яши. Аннары ул “Хөсәеновлар укытучылар институты” итеп үзгәртелә. 32 ел эшләү дәверендә “Хөсәения” мәдрәсәсендә җитәкчелекне алып баручылар арасында галим, язучы, кызый Ризаэтдин Фәхретдинов та була. Мәдрәсә хәлфәләре- Истамбул, Бәйрут, Каһирә, Казан университетларын тәмамлаган шәхесләр
      “Хөсәения” мәдрәсәсе 1919 нчы елның җәендә яшәүдән туктый. Ул “Хөсәеновлар укытучылар институты”дип үзгәртелә. 1912 нче елдан татар, башкорт, казак һәм шәрык халыклары мәгариф институтлары итеп 4 уку йорты рәвешен ала.

3 нче төркем.   Уфадагы “Галия” мәдрәсәсе- татар халкына бик күп зыялы шәхеслар биргән мәдрәсә. Аның исеме шушы мәдрәсәне оештыручы, аңа нигез салучы галим Зыя Камали белән бәйләнгән.

       Зыя Камали 1873 нче елда Уфа губернасы Келәш авылында ярлы крестьян гаиләсендә туа. Ул башта авыл мәктәбендә укый. “Җәмгыяте хәйрия” ярдәме белән талантлы шәкертне Каһирә шәһәрендә укырга җибәрәләр.Ул“Әл-әзхар” университетында бер төркем татар егетләре белән белем ала. Алар арасында Муса Биги, Ибраһим Камал, Әхмәт Исхак һ.б. була. Зыя Камали 1904 нче елда, төпле белем туплап, туган иленә кайта. Аңа Каһирәдә калырга киңәш итәләр,ләкин аның халкына хезмәт итү теләге көчлерәк була.

       Уфага кайтып “Госмания” мәдрәсәсендә эшли башлый. Яңа типтагы мәдрәсә ачу теләге белән яши. Аның теләгән фикердәшләре дә хуплый. Шулай итеп, Зариф хезрәт мәчетенең аскы катында,1906 нче елның октябрендә яңа типтагы мәдрәсә эшли башлый.

       Мәдрәсәнең материаль ягы начар була. Беренче елларда мөгаллимнәр бөтенләй хезмәт хакы алмыйлар. Тора-бара татар байлары хәлләреннән килгәнчә мәдрәсәгә ярдәм итә башлыйлар. Шул җыелган акчага “Галия” мәдрәсәсенең үз бинасы салына. Бу 1908 нче ел була. Мәдрәсәгә матди ярдәм итүчеләр арасында Закир Рәмиев тә була.

       1911нче елдан мәдрәсә интернат системасына күчә һәм шәкертләрдән елына 60 сум түләү алына.

       Мәдрәсәдә уку 6 ел була. Аның 3 елы башлангыч сыйныф булып, калган өчесе  төп курсны тәшкил иткән. Шәкертләрнең яше әллә ни әһәмият уйнамаган. 15 яшьлек үсмерләр белән бергә 45 яшьлек агайлар да укыган.

       Мәдрәсәдә нинди фәннәр укытылган соң ?Алар түбәндәгеләр:

       Корьән, гарәп теле, матур сөйләү, татар теле, әдәбият, тарих ,төрек һәм татар тарихы, җәгърафия, арифметика, геометрия, психология, тәрбия, химия, физика, физкультура.

       Мәдрәсәләрдә дин укытылмаган очракта алар ябылган. “Галия” нең дә динилеген гел тикшереп торганнар. Ул жандарм күзәтүе астында яшәгән.

       Мәдрәсәдә дәресләр 8 дән 12 гә кадәр булып, төшке аштан соң яңадан 2-5 кә кадәр дәвам иткән. Һәр сыйныфның үз журналы булган. Шәкертләр каникуллар вакытында ял да иткәннәр. Мәдрәсәне тәмамлаучыларга шәһадәтнамә тапшырылган. Анда фәннәр буенча билгеләр һәм тәртип өчен дә билге куелган. Иң әйбәт укыган шәкертләргә “5” ле билгесе өстенә йолдыз куела торган булган.

       Шәкертләр мәдрәсәдә иркен һәм күңелле яшәгәннәр. Өч катлы мәдрәсә бинасы үзәктән ягып җылытылган. Биредә кухня, ашханә, буфет, әйбер саклый торган бүлмәләр булган. Икенче катта- ятак бүлмәләре. Анда икешәр катлы ятаклар урнаштырылган.

       Мәдрәсәдә шәкертләр төрле уен коралларында уйный алганнар. Мәдрәсә китапханәсендә җаның теләгән китапны алып укырга мөмкин булган.

      “Галия” мәдрәсәсенең 10 ел яшәү дәверендә аны бер меңгә якын шәкерт тәмамлаган. Алар арасында тугандаш халыкларның саны да шактый. Мәдрәсәне тәмамлаучылар арасында атаклы шагыйрь – язучылар күп.Алар: Мәҗит Гафури, Г.Ибраһимов, Ш.Бабич, Х.Туфан, Сәйфи Кудаш һ.б. Галимнәрдән Гыйбат Алпаров, Галимҗан Нигъмәти .Мәдрәсәдә белем алган атаклы кешеләр арасында композитор Солтан Габәши һәм музыка белгече Гата Исхакый да булган.

       “Галия” мәдрәсәсе 1920 нче елда ябыла. Аның җитәкчесе З.Камали үз эшен дәвам иттерә, мәкаләләр яза, халкыбызга хезмәт итүдән туктамый. 30 нчы елларда башланган шомлы вакыйгалар З.Камалига да килеп кагыла. Аны кулга алып ,төрмәгә озаталар, ул шунда үлә.

       Мәдрәсә 14 ел эшләү дәверендә меңнән артык кешегә төпле белем биргән. Халкыбызны аң – белемле итүдә армый-талмый эшләгә

4 нче төркем.  Буби мәдрәсәсенең ничәнче елда салынып, кайчан шәкертләр җыя башлавын төгәл генә әйтү кыен. Кайбер мәгълүматлардан күренгәнгә, аның 200 еллык тарихы бар.

       Буби мәдрәсәсе Әгерҗедән 5 чакрымда урнашкан Буби авылында булган. Данлыклы Буби мәдрәсәсенең җитәкчеләре һәм рухи юлбашчылары – Габдулла һәм Гобәйдулла Бубилар. Икесе дә мәдрәсәнең карт мөдәррисе Габделгалләм уллары. Мәдрәсә тарихында Габдулла Буби зуррак урын тота. Ул әтисеннән белем алгач, төрек һәм гарәп телләрендә ислам фәлсәфәсен өйрәнә. 1905 – 1906 нче елларда Төркиядә, Гарәбстанда уку-укыту эшләрен өйрәнеп йөри. Бәйрут шәһәрендә яши. Анда гарәпләр өчен ачылга Америка колледжларын күрә, уку-укыту эшләре белән таныша. Гобәйдулла Истамбулда гимназия тәмамлый.

       Чит илләрдә мәгариф эшләрен өйрәнгәннән соң, алар Бубидагы мәдрәсәне үзгәртеп корырга керешәләр.

       Мәдрәсәдә нинди программа белән укыганнар, белем алганнар соң ?  Башлангыч дүрт сыйныфта география, рус теле, сөйләү теле, матур язу рәсем, төрки теле, гигиена, дин гыйлеме, хисап, пәйгамбәрләр тарихы.  Югары сыйныфларда предметлар тагын да катлаулана. Дин гыйлеме керә. Рус теле күп сәгатьләрне алып тора.   Юриспруденция, гарәп теле, төрки әдәбияты, табигать белеме, физика, химия, тригонометрия, ботаника, алгебра, зоология,астрономия, медицина белеме, этика, экономика, рәсем, педагогика, логика, француз теле.

       XX йөз башында Россиядә революцион хәрәкәт ныклап кузгала. Аның дулкыны мәдрәсәләргә дә килеп кагыла. Шуның нәтиҗәсе буларак кайбер мәдрәсәләрдән шәкертләр китә. Алар Буби мәдрәсәсенә киләләр.Алар арасында Җамал Вәлиди, Садри Җәләл, Гаяз Максуд һ.б. була. Алар белән мәдрәсәгә яңа тәртипләр, яңа тормыш та килә. Әдәби кичәләр, җыелышлар үткәрелә, театрлар куела башлый. Шәкертләр арасында бигрәк тә әдәби хәрәкәт киң җәелә. Алар төрле шигырьләр иҗат итәләр, аларны концертларда сөйлиләр.

       Мәдрәсә китапханәсенә яңа журналлар, матбугат һәм китаплар кайтарыла. Болар барысы да эштә файдаланыла.

       Буби мәдрәсәсенең дөньяви юл белән алга атлавы патша администрациясен борчуга сала. Шуның өстенә кара фикерле, искелеккә ябышып ятучы иманнарның да яңача укыту эчен пошыра. Алар, берләшеп, төрле сәбәп табып, Буби мәдрәсәсенә һәм аның мөгаллимнәренә каршы ябырылалар. Буби мәдрәсәсенең эшчәнлеге күзәтү астына алына. Мәдрәсәдә була торган бөтен вакыйгалар көне-сәгате белән патша охранкасына барып ирешә. Мәдрәсәнең үзендә дә провакаторлар булмый түгел.

       Буби мәдрәсәсе өстендә кара болытлар куерганнан куера бара. 1912 нче елда бик күп кеше кулга алына һәм Буби мәдрәсәсе таратыла.

       Гобәйдулла һәм Габдулла Бубиларга каршы җинаять эше кузгатыла.       Патша власте бәреп төшерелгәч, Габдулла Буби Россиягә кайта. Төрле җирдә балалар укыта. 1922 нче елда вафат була. Шулай итеп ул бөтен гомерен мәгърифәт эшенә багышлый.

Заявка на участие в городском конкурсе инновационных программ, проектов и методических разработок “Фестиваль педагогических идей”
1.1.Муниципальное бюджетное общеобразовательное учреждение “Средняя общеобразовательная татарско-русская школа №134»
Ул. Котовского, д 2; тел. 5718464, sch134_avia@mail.ru
1.2.Мусина Назиря Бариевна, 89050215037, 5177808,  sch134_avia@mail.ru
1.3. Средняя школа, филология.
1.4. Программа элективного курса «Мәгърифәт учаклары”.  

    Программаның максат һәм бурычлары түбәндәгеләрдән гыйбарәт:

1. Мәдрәсәләр тарихын, аларда укыган олы шәхесләрнең тормышы һәм иҗатын өйрәнү аша укучыларда милли үзаң тәрбияләү.

2. Толерантлык шартларында югары әхлаклы, эстетик яктан камиль, үз тарихын, телен, гореф-гадәтләрен яхшы белгән көндәшлеккә сәләтле шәхес тәрбияләү.

3. Укучыларның танып-белү активлыгын үстерү, аларны фәнни, иҗади фикерләргә өйрәтү.

4. Сөйләм культурасын формалаштыру, экскурсовод күнекмәләре булдыру.

5. Фәнни китапханәләр, музейлар, архивлар белән хезмәттәшлек итү,

6. Фән эшлеклеләре, язучылар, журналистлар, артистлар белән очрашулар оештыру.

7. Мәдрәсәләрдә белем алган шәхесләрнең нәсел дәвамчылары белән элемтәләр урнаштыру.

   В 2012 году программа была рассмотрена и утверждена на заседаниях МО учителей татарского языка и литературы МБОУ “ Школа №134” и учителей татарского языка и литературы Авиастроительного района г.Казани. (Протокол №2 от 17.09.2012 г)  Было предложено расспространение  опыта работы на  районном и республиканском уровнях (издержки апробированного материала было опубликовано в республиканском журнале “ Мэгариф” №9, 2010г.)
    Программаның актуальлеге берничә юнәлештә чагылыш таба.

    Беренчедән, мәдрәсәләрдә белем алган күренекле шәхесләр турында белемне баетырга, кызыклы мәгълүматлар тупларга мөмкинлек бирә. Нәтиҗәдә, бу укучыларда үз халкының тарихына карата ихтирамлы караш, горурлык хисләре тәрбияли, фәнни эзләнүгә омтылыш тудыра. Милли үзаңлы, көндәшлеккә сәләтле толерант шәхес тәрбияләү- бүгенге көндә иң актуаль  мәсьәләләрнең  берсе.  Әлеге программа бу проблеманы чишүдә бер адым булып тора.
    Икенчедән, экскурсия өчен материаллар туплап, килгән кунаклар каршында даими чыгыш ясау укучыларда җаваплылык хисе тәрбияли, үзара дус, тату коллектив булып тупланырга ярдәм итә, тормышта югалып калмаска, үз фикереңне дәлилле, үтемле итеп әйтә белергә өйрәтә.
2.Аннотация.

     «Мәгърифәт учаклары”  авторлык программасы укучыларга өстәмә белем бирү, кызыксындыру һәм киләчәктә аларның һөнәр сайлауга булган теләк-омтылышларын күздә тотып төзелде. Ул халкыбызга  талантлы шәхесләр биргән мәдрәсәләр тарихына, анда укыган, эшләгән зыялыларның, язучыларның тормышына һәм иҗатына багышланган.
     Максаты- милли үзаңлы,  татар халкының  тарихын, әдәбиятын, сәнгатен белгән, аларга ихтирам белән караган  көндәшлеккә сәләтле толерант шәхес тәрбияләү. Программа материалы 22 сәгатькә исәпләнгән, 9,10,11 нче сыйныф укучыларына тәкъдим ителә.

